
நாகர்கோவில் பூர்வீக நாகதம்பிரான் ஆலயத்தில் நடைபெற்று வரும்  பிரச்சினைகள்
யாவரும் அறிந்த விடயம். இருந்தும் வருடாந்த உற்சவமானது வருடா வருடம்  வடமராட்சி
கிழக்கு பிரதேச செயலர் தலைமையில் நடைபெறுவது வழக்கம். அதேபோன்று 
இவ்வாண்டும் திருவிழா   ஆரம்பமாவதற்கு முதற்கிழமை திருவிழாவிற்கான கூட்டம்
ஆலய  முன்றலில் நடைபெற்றது.

அக்கூட்டத்தில் வடக்கு மக்களால் பிரதேச செயலருக்கு  முன்வைக்கப்பட்ட
கருத்துக்களில் முக்கியமானதாக இடைக்கால நிர்வாகத்தினர் ஒன்று  தொடக்கம் ஆறாம்
திருவிழா வரை கடந்தகால உபயகாரர்களிடம் அபகரித்து தங்களுக்கு இசைவான 
அடியவர்களுக்கு வழங்கப்பட்டுள்ளது என்பதை இடைக்கால நிர்வாகத்தினர்
ஏற்கமறுத்து அந்த  ஆறு திருவிழாவும் இடைக்கால சபையினர்தான்
செய்துவருகின்றோம் என்று கூறியுள்ளனர்.  அச்சந்தர்ப்பத்தில் பிரதேச செயலர்
அவர்களிடம் வடக்கு மக்கள் கூறினார்கள் "அப்படி  என்றால் இந்த ஆறு
திருவிழாவிற்கும் பரம்பரைத்தலைவரே தற்பை ஏற்று விழாவினை  செய்யவேண்டும்
என்று" அதற்கு பிரதேச செயலர் அவர்களிடம் நீங்கள் அப்படியே இந்த ஆறு 
திருவிழாவினையும் செய்யவேண்டும் என்று கூறி இடைக்கால சபையினரும்
ஏற்றுக்கொண்டுள்ளனர்.

ஆனால் 27.09.2015 ஞாயிற்றுக்கிழமை இன்று ஆறாம் திருவிழா (பாம்புத்திருவிழா) 
இத்திருவிழா கடந்தகாலத்தில் வேறொரு ஊரைச்சேர்ந்தவர்களுக்கு வழங்கப்பட்டு
அவர்களும்  மிகவும் சிறப்பான முறையில் நடார்த்தி வந்துள்ளார்கள். இதனை
அபகரித்து இன்று  இத்திருவிழாவினை இடைக்கால சபையினர் தன்னிச்சையாக
எவருக்கும் தெரியாமல் தமக்கு  சாதகமான ஒரு உறவினருக்கு வழங்கி திருவிழா ஆரம்பமாக
இருந்த சமயத்தில் வடக்கு மக்கள்  அதனை அவதானித்து உடனடியாக பிரதேச செயலர்
அவர்களுக்கு அறிவித்துள்ளார்கள்.  அச்சந்தர்ப்பத்தில் பிரதேச செயலர் இடைக்கால
சபையினருக்கு தொலைபேசி அழைப்பில்  கூறியுள்ளார். "நீங்கள் நான் கூறியபடி ஆறு
திருவிழாக்களும் பரம்பரை தலைவர் தலைமயில்  நடார்த்தியாக வேண்டும் என்று"
அதனையும் பொருட்படுத்தாது பிரதேச செயலரையும்  அவமானப்படுத்தும்
நோக்குடன் இடைக்கால நிர்வாகத்தினர் தமது நாடகத்தினை தொடர்ந்து 
செயல்படுத்தியபோது ஆவேசம் கொண்ட வடக்கு மக்கள் அச்செயற்பாட்டினை
தடைசெய்து  பிரதேசசெயலரை வரவளைத்து நேரடியாக ஆதாரப்படுத்தியுள்ளார்கள்
அனைத்து விடயங்களையும்  ஆராய்ந்த பிரதேசசெயலர் திருவிழா முடிவடைந்து மறுநாள்.

அதாவது 03.10.2015 சனிக்கிழமை காலை 10:00 மணிக்கு ஆலய முன்றலில்  விசேட
கூட்டம் ஒன்றினை ஏற்பாடுசெய்து அக்கூட்டத்தில் அனைத்துவிடயங்களுக்கும் 
என்னாலான தீர்வு நடைமுறைப்படுத்தப்படும் என்று கூறி ஆலயத்தில்
நடைபெறவுள்ள ஏனைய  திருவிழாக்களை வழமைபோன்று நடார்த்தவேண்டும் என்றும்
கேட்டுக்கொண்டார். அனைவரும் அதனை  ஏற்றுக்கொண்டுள்ளனர்.

